
 “Kiçik məktəb yaş dövründə uşaqların 

psixoloji inkişafı”nın təhlili vasitəsilə elmdə 

uşağın psixi inkişaf səviyyəsini təyin edirlər. 

Əgər uşaq artıq ibtidai məktəb səviyyəsi zamanı 

nizam-intizama riayət edir, müntəzəm olaraq 

dərslərini edirsə, bu uşaq həyatını məktəb tərə-

findən kardinal surətdə dəyişilməsini göstərir. 

Məktəb intizamı bütün uşaqlara olan standart 

yanaşmadır və uşağın psixi inkişafına güclü 

təsir göstərmək imkanına malikdir.  

Psixoloqlar “məktəbli yaşı” terminini uşağın 

psixikasını təlimlənmə imkanına malik olması ilə 

təyin edirlər. Yəni, bu dövrdə uşağın psixikasının 

fəaliyyəti funksional olaraq inkişaf edir (6).  

Məktəbli psixikasının funksional olaraq 

inkişafını üç aspektdə ayırd edirlər: intellektual, 

emosional və sosial. 
Bu dövrdə intellekt inkişafın dominant ro-

lunu oynayaraq psixikanın digər proseslərini də 

bilavasitə inkişafa tabe edir. Kiçik məktəb yaşlı 

uşağın intellektual inkişafı aşağıdakı əlamətlərə 

görə ayırd edirlər (4): 

1. Qavrayışın diferensiasiyalı fəaliyyəti. 

Qavrayış sahəsində uşağın qeyri-ixtiyarı qavrama 

prosesi ixtiyari qavrama ilə əvəz olunur, uşaq 

məqsədyönlü şəkildə müəyyən bir tapşırığın 

tələbi əsasında obyekti müşahidə etməyi öyrənir;  

2. Təfəkkürün təhliletmə xüsusiyyəti, hal və 

hadisələr arasında əsas əlaqələri görüb qiymət-

ləndirmək bacarığını qazandırır. Bu dövrdə şüurda 

fəaliyyət və proseslərin inkişafını anlanılması və 

onların ixtiyariliyinin yaranması başlayır.  

3. Məntiqi hafizə. Hafizənin inkişafı bu 

dövrdə açıq təzahür edərək idrak xarakteri alma-

ğa başlayır. Hafizə konkret məqsəd daşıyır ki, 

bu da təlimlənmədir. Kiçik məktəb yaş dövrün-

də informasiya materialının hafizədə qorunması 

hafizənin üsullarının intensiv formalaşması he-

sabına baş verir. “....bu dövrdə hafizə düşünən, 

qavrayış isə fikirləşən olur” (12); 

4. Sensomotor koordinasiyanın inkişafı. Tə-

lim prosesində kiçik əl motorikası ilə görmənin 

sinxron olaraq birgə işləməsi və bu prosesin inki-

şafı məhz, kiçik məktəb yaş dövrünə təsadüf edir; 

5. Nümunəyə uyğun işləmək bacarığına 

malik olması; 

6. Əllərin zərif hərəkətlərinin inkişafı. 

Yuxarıda qeyd olunan intellektual inkişaf 

baş beyin strukturunun funksional olaraq forma-

laşmasını göstərir. 

Kiçik məktəb yaşlı uşağın emosional 

inkişafı aşağıdakıları təyin edir: 

1. Emosional reaksiyaların azlıqla təzahür 

etməsi və iradə proseslərin intensiv inkişafı 

kiçik məktəb yaş dövrünə təsadüf edir; 

2. Uşağın çox marağına səbəb olmayan 

çalışmaların üzərində uzun bir müddət diqqətini 

cəmləyə bilməsi. 

Kiçik məktəb yaşlı uşağın sosial inkişafı 

aşağıdakıları təyin edir (11): 

1. Uşağın həmyaşıdları ilə ünsiyyət tələ-

bində olması və uşaq qruplarının qaydalarına 

uşağın öz davranışını tabe edə bilməsi; 

2. Uşağın məktəb təlimi dövründə onun 

şagird rolunda çıxış etmək qabiliyyətinə malik 

olması. 

Bu dövrdə uşağın aparıcı fəaliyyəti təlim 

fəaliyyətidir. O, uşaqda müəyyən mənada 

refleksiyanı və uşaqdan özünü qiymətləndir-

məni tələb edir. Bu proses zaman uşaq insan 

mədəniyyətinin qazandığı nailiyyətləri, bilik və 

bacarıqları mənimsəyir. Uşağın insan mədəniy-

yət təcrübəsini mənimsəməsi, böyüklərlə ünsiy-

yətdə, oyunda, əmək fəaliyyəti prosesində də 

baş verir. Amma məktəb təlimi zamanı o, xüsusi 

xarakter və məzmun qazanmış olur.  

Kiçik məktəb yaşlı uşağın təlim fəaliyyəti 

müəyyən struktura malikdir. Bunlar: 

1. Təlimin motivi. Kiçik məktəblinin mü-

rəkkəb və çoxsəviyyəli təlim fəaliyyəti tərəfin-

dən təlim motivləri tənzim olunur (10).  

Kiçik məktəb yaşlı uşaq geniş sosial mo-

tivlər qazanır. Belə sosial motivlər məktəblinin 

daxili mövqeyini əks etdirir. İbtidai birinci sinif 

səviyyəsinin sonunda bir çox şagirdlərin daxili 

mövqeyi reallaşmış olur.  

Təlim fəaliyyətindən doğan motivlər:  

a) təlim məzmunu ilə əlaqədar olan motiv-

lər (yeni faktların tanınması, biliklərə, həll üsul-

lara yiyələnmək təşəbbüsünü öyrətmək); 

b) təlim prosesi ilə əlaqədar olan motivlər 

(intellektual aktivliyin təzahür olması üçün 

təşəbbüskarlığa, fikirləşmək tələbinin yaranma-

sına, dərs prosesində düşüncəli olaraq mühaki-

mələr yürütməyə, çətin məsələ həlli zamanı 

maneədən keçməyək istəyinin olması üçün can 

atmağı öyrətmək).  

Təlim fəaliyyətindən kənar olan motivlər: 

a) geniş sosial motivləri: 

- müəllim, sinif yoldaşları, ictimaiyyət 

qarşısında olan məsuliyyət motivləri; 

- özünü təyin edən motivlər (gələcəyini tə-

yini üçün biliklərin lazım olmasını anlaması, gələ-

cək işləri üçün hazırlıq etmək arzusunda olması 

(8).  

2. Təlim tapşırıqlarını mənimsəmə baca-

rığı. Kiçik məktəb yaşlı uşağın təlim tapşırıqla-

rının mənimsənilməsi sistemli təlim tapşırıqları-

nın həlli prosesində baş verir. Təlim tapşırıqları 

zamanı kiçik məktəbli hələ fəaliyyətin üslubunu 

seçmək qabiliyyətini tam müstəqil anlamaq 

imkanına malik deyil. Uşağa bu üslubu seçmək 

də müəllim ona dəstək olur. Tədris prosesində 

tədricən uşaq bu üslubu müstəqil olaraq qazan-

mağa başlayır (5).  

Məktəblinin təlim tapşırıqlarını ayırd et-

məməsi problemi onun təlimində yarana bilən 

çətinliklərlə izah olunur. Bəzən bu xüsusiyyətə 

böyük məktəb yaşlı uşaqlar da malik ola bilər.  

Praktika göstərmişdir ki, kiçik məktəbli-

nin təlim tapşırığını ayırd etməsini öyrətmək 

müəllimin öhdəsinə düşür. Bunun üçün müəl-

lim, müntəzəm olaraq hər dərs prosesində təlim 

tapşırıqlarını dərsə uyğun olaraq ayrıca vurğula-

malı, valideynlər isə bu prosesə müntəzəm nəza-

rət etməlidirlər.  

3. Təlim fəaliyyəti (7). Təlim tapşırıqları 

təlim fəaliyyəti vasitəsi ilə həyata keçirilir. Tə-

lim fəaliyyəti zamanı kiçik məktəbli ümumi tə-

lim üsullarını öyrənir və onlardan istifadə edir.  

Təlim fəaliyyətinin tərkibi eyni mənşəli 

olmur. Onlardan bir qismini istənilən təlim ma-

terialının mənimsənilməsi zamanı tətbiq edilir. 

Məsələn, bu və ya digər üsul vasitəsi ilə veril-

miş tapşırığı təsvir etmək üçün: qrafika, model 

və ya şifahi təsvir etmə və s. üsullarından istifa-

də edilməsi məsləhətdir.  

4. Nəzarətetmə işi. Təlim fəaliyyətinin 

düzgünlüyünü dəqiqləşdirmək üçün verilən tap-

şırıq nümunəsinə uyğun tapşırığın həllinə və nə-

ticəsinə nəzarət etmək lazımdır. Təlim fəaliyyə-

tində nəzarət etmənin xüsusi rolu vardır (9).  

Kiçik məktəb yaşlı uşağın təlim fəaliyyə-

tində gördüyü işlərə nəzarəti ilk öncə müəllim 

edir. O, alınan nəticəni elementlərə bölür, sonra 

verilmiş nümunəyə əsasən müqayisə edir, əgər 

düzgün olmayan cavablar varsa onları göstərir 

və təlim fəaliyyətində buraxılmış səhvlər ilə 

müqayisə edir.  

Nəzarətetmə işini uşağa ibtidai sinif səviy-

yəsində valideyn öyrədir. Təlimin ilk vaxtların-

da o, bütün nəzarət funksiyasını praktiki olaraq 

öz üzərinə götürür. Məsələn, məktəblinin ev 

tapşırıqlarını dəftərdə yoxlayır, şifahi verilmiş 

ev tapşırıqlarını söylətdirir, çantasını növbəti 

dərs günü üçün hazırlayır, uşağın gün rejiminə 

nəzarət edir və s. Tədricən uşağın bu nəzarət 

funksiyasını öz üzərinə alması daha məqsədə-

müvafiq sayılır.  

5. Qiymətləndirmə və qiymət. Qiymət-

ləndirmə vasitəsi ilə uşaq mənimsədiyi biliyin 

dərəcəsini müəyyən edə bilir. Qiymətləndirmə 

problemi bilavasitə uşağın şəxsiyyət kimi inki-

şafı üçün mühüm əhəmiyyətə malikdir. Qiymət-

ləndirmə və qiymət fərqli məfhumlardır. Əgər 

qiymətləndirmə - insanın həyata keçirdiyi pro-

sesin qiymətləndirilməsi deməkdirsə, qiymət isə 

bu prosesin nəticəsi olaraq onun ballarda şərti-

formal əks olunması deməkdir (3).  
Problemin yeniliyi. Qeyd olunan xüsusiyyət-

lər risk qrupuna malik uşaqlarda daha çox təsadüf 

olunur. Bunun üçün biz uşağa tapşırıq verdikdən 

sonra dərhal aldığı tapşırığı uşağın özünə təkrarlatdı-

rırıq. Bu tələb uşağı mobilizə etməyə, tapşırığın 

məzmununu düzgün anlamağa kömək edir. Tapşırı-

ğın şəxsən ona aid olduğunu bildikdən sonra isə 

uşaqda məsuliyyət hissini artır.  

Problemin praktik əhəmiyyəti: Qiymətlən-

dirmə müstəqil təlim fəaliyyət komponenti olaraq 

uşaqda təlim fəaliyyət nümunələrinin mənimsənil-

məsi ilə tədricən formalaşır və ardıcıl olaraq müəl-

limdə sonra bu prosesi tədricən uşaq özü öz fəaliy-

yətini qiymətləndirməyə başlayır.  

Yuxarıda verilən məlumatlar bəzi uşaqlarda 

öz əksini tapmaya bilər. Buna səbəb uşağın fiziki in-

kişafı məktəb təliminə hazır olduğu halda onun psixi 

inkişaf səviyyəsi ontogenezin daha erkən yaş dövrlə-

rinə təsadüf etməsi ilə şərtləşə bilər (1). Məktəb de-

zadaptasiyası, məktəb təlimi zamanı nailiyyətlərin 

qazanıla bilməməsi kimi hallar uşağın intellektual 

səviyyəsinin yetərincə olmasından irəli gəlmir. Bu-

rada əsas səbəb uşaqda şəxsi-psixoloji səviyyənin 

çatışmazlığıdır. Yəni, təfəkkürün inkişafında olan 

problemlər, təlim fəaliyyət bacarığının aşağı səviy-

yəsi, bilik dairəsində olan boşluqlar, təlimə olan 

mənfi münasibət, sağlamlıq problemi və yorğunluq 

halının üstünlük təşkil etməsi, iradi keyfiyyətlərin 

aşağı səviyyəsi və nizamsızlıq, ətrafdakı insanların 

uşağa mənfi münasibəti deməkdir (2). 

М. Джабарова  

АНАЛИЗ ПСИХОЛОГИЧЕСКОГО РАЗВИТИЯ У ДЕТЕЙ МЛАДШЕГО ШКОЛЬНОГО 

ВОЗРАСТА 
 

РЕЗЮМЕ 

С помощью анализа психологического развития у детей в период младшего школьного 

возраста в статье были показаны уровень их психического развития, аспекты интеллектуального, 

эмоционального и социального развития. Были освещены такие психологические компоненты 

структуры учебной деятельности у детей младшего школьного возраста как мотивы учения, умение 

выделять учебную задачу, учебные действия, действия контроля, оценки и отметки. 

 

M. Jabarova  

ANALYSIS OF PRIMARY SCHOOL AGE CHILDREN’S PSYCHOLOGICAL DEVELOPMENT 
 

SUMMARY 

Through the analysis of psychological development of primary school age children the article shows 

the level of their mental development, aspects of intellectual, emotional and social development. Such 

psychological components of the structure of educational activity of primary school age children as the 

motives of learning, the ability to distinguish the educational task, learning activities, control actions, 

evaluation and marking were covered.  

